
Bantu petani atasi lambakan buah 
MAFI melalui 

FAMA bangunkan 
pusat pemprosesan 

buah di Sabah

Kementerian Perta-
nian dan Industri 
Makanan (MAFI) 
melalui Lembaga 

Pemasaran Pertanian Per-
sekutuan (FAMA) memba-
ngunkan pusat pemprosesan 
buah-buahan bagi memban-
tu petani mengatasi lamba-
kan buah-buahan di Sabah. 

Menterinya, Datuk Seri Dr 
Ronald Kiandee berkata, pro-
jek itu juga bagi mendokong 
hasrat kerajaan untuk me-
ningkatkan eskport negara, 
sekali gus menyumbang per-
tumbuhan Keluaran Dalam 
Negara Kasar (KDNK).

“Selain itu, kita juga dapat 
memanfaatkan pusat ini untuk 
memasarkan buah-buahan 
ikonik seperti buah tarap, po-
melo dan pisang Sabah kepa-
da rakyat di Semenanjung 

Che Abdullah (tengah) melihat produk pertanian pada Majlis Pecah Tanah Pusat Pemprosesan Buah-Buahan dan Kembara 
Agropreneur Muda di FAMA Sabah dekat Kota Kinabalu semalam.

serta eksport ke luar negara.
“Ia sekali gus memberi keya-

kinan kepada petani untuk mem-
perluaskan tanaman dan mening-
katkan hasil pengeluaran mereka. 

“Pada masa yang sama, pu-
sat ini dapat menggalakkan 
penglibatan belia untuk terlibat 

dalam industri pemprosesan 
buah-buahan,” katanya pada 
perasmian Majlis Pecah Tanah 
Pusat Pemprosesan Buah-Buah-
an dan Kembara Agropreneur 
Muda di FAMA Sabah dekat  
sini semalam.

Teks ucapan beliau dibaca-

kan oleh  Timbalan Menteri 
Pertanian dan Industri Makanan, 
Datuk Che Abdullah Mat Nawi.

Sementara itu, Ronald ber-
kata, MAFI turut merancang 
beberapa projek bernilai RM5 
juta di bawah bajet Pelan Rang-
sangan Ekonomi (Prihatin) di 

KOTA KINABALU

Sabah melalui FAMA, anta-
ranya menaik taraf pusat ope-
rasi FAMA Kota Kinabalu, 
Pasar Tamu Tomborungus di 
Kudat dan pasar tamu di Ku-
nak, selain pembangunan pu-
sat pemprosesan buah-buahan.

Menurutnya, FAMA juga 
akan membekalkan buah ta-
rap ke Semenanjung melalui 
udara dengan kerjasama Pos 
Malaysia Berhad.

“FAMA telah memperke-
nalkan buah tarap kepada ma-
syarakat di Semenanjung de-
ngan penganjuran program My 
Best Buy. Saya percaya buah 
tarap akan turut mendapat per-
mintaan yang baik di Seme-
nanjung.

“Kita juga mengeksport 
pisang Sabah sebanyak 
20,000 tan metrik pada tahun 
lalu dengan nilai eksport se-
banyak RM115 juta,” katanya.

Dalam perkembangan ber-
lainan, Ronald berkata, ke-
menterian menyalurkan geran 
sebanyak RM7.79 juta bagi 
membantu seramai 534 pe-
serta agropreneur muda di 
Sabah bagi menggalakkan 
mereka menceburi sektor per-
tanian.

SUMMARIES
MAFI melalui FAMA bangunkan pusat pemprosesan buah di Sabah Kementerian Pertanian dan Industri Makanan (MAFI) melalui
Lembaga Pemasaran Pertanian Persekutuan (FAMA) membangunkan pusat pemprosesan buah-buahan bagi membantu petani
mengatasi lambakan buah-buahan di Sabah.Menterinya, Datuk Seri Dr Ronald Kiandee berkata, projek itu juga bagi mendokong
hasrat kerajaan untuk meningkatkan eskport negara, sekali gus menyumbang pertumbuhan Keluaran Dalam Negara Kasar
(KDNK).

